
GLOBALLASHUV SHAROITIDA YOSHLARDA G‘OYAVIY
IMMUNITETNI SHAKLLANTIRISHNING PEDAGOGIK ASOSLARI

Xidirov Mirzoxid G*ayratovich

Tashkent International University of Education
E-mail: mirzoxid1987.08@mail.ru
DOI: 10.61587/mmit.tiue.uz.v1il.225

Annotatsiya. Ushbu maqolada globallashuv sharoitida yoshlarni tarbiyalashda g‘oyaviy immunitetni
shakllantirishda pedagogik va psixologik tadgigotlar zarurati hamda ushbu yo‘nalishda olib borilayotgan
tadqgiqotlarning yo‘nalishiga doir tahlillar bayon etiladi. Maqola bugungi globalallashuv davrida yoshlarni
ongini yot g‘oyalardan asrash, turli ekstremistik guruhlarning yoshlar ongini manipulyasiya qilishda turli
axborot xurujlarining asl maqsadlarini fosh etish va ularga sog‘lom diniy qarashlarni singdirshiga qaratilgan
dasturlarni ta'lim tizimiga joriy etish zarurati keltirib o‘tilgan.

Kalit sozlar: pedagogiga, psixologiya, tadgiqot, deradikalizasiya, radikalizm, mutaassiblik, diniy ekstremizm,
terrorizm, jaholat, ma'rifat, davlat siyosati.

PEDAGOGICAL FOUNDATIONS OF THE FORMATION OF
IDEOLOGICAL IMMUNITY IN YOUNG PEOPLE IN THE CONTEXT
OF GLOBALIZATION

Khidirov Mirzokhid Gayratovich

Tashkent International University of Education
E-mail: mirzoxid1987.08@mail.ru

Abstract. This article describes the need for pedagogical and psychological research in the formation of
ideological immunity in the education of young people in the context of globalization, as well as the analysis
of the direction of research in this direction. The article mentions the need to introduce programs into the
education system aimed at protecting the minds of young people from foreign ideas and inculcating them
with healthy religious views in today's era of globalization.

Keywords: religious extremism, terrorism, ignorance, enlightenment, state policy.

Kirish

Har qganday davlat taraqgiyotini ilm-fansiz tassavvur qilib bo‘lmaydi. Davlatning
kelgusidagi rivojlanish istigbollarini va ko‘rsatgichlarini ilm-fanga garatilgan e'tibor va yondashuv
darajasiga qarab belgilash mumkin. O‘zbekistonda bu borada so‘ngi yillarda jamiyat farovonligi
va barqarolik yo‘lida eng muhim tamoyil sifatida ilm-fan rivojiga katta e'tibor va imkoniyatlar
yaratilganligini alohida ta'kidlab o‘tish joyiz. Ushbu yo‘nalishda yana bir muhim jihat, ta'lim
jarayoniga innovasion pedagogik texnologiyalarni, o‘qitishning samarali shakl va usullarini, ta'lim
sifatini baholash va monitoring gilishning zamonaviy tizimlarini joriy gilish bilan bir gatorda,
yoshlar o‘rtasida radikalizm va mutaassiblikni oldini olish, deradikalizasiya jarayonini faol targ‘ib
qilish orqali mutaassiblik, milliy qadriyatlar va e'tiqodiy qarashlarga zid keluvchi g‘oyalarni
shakllanishiga yo‘l qo‘ymaslik, shuningdek, yoshlar o‘rtasida diniy aqidaparastlik, ekstremizm va
terrorizm bilan bog‘liq tahdidlarning oldini olishga doir mavzularda pedagogik va psixologik
tadgiqotlarga ehtiyoj sezilmoqda.

Adabiyotlar tahlili va metodologiya

Bugungi kunda mamlakatimizning ilm-fan jabhasida 100 dan ortiq akademik va tarmoq
ilmiy muassasalari faoliyat yuritmoqda. Shuningdek, bugungi kunda

65 ta ilmiy-tadgiqot instituti, 31 ta ilmiy markaz (shundan 14 ta ixtisoslashtirilgan ilmiy-
amaliy markaz) va 8 ta boshqa turdagi ilmiy tashkilot faoliyat ko‘rsatmoqda. Bundan tashqari, oliy

ta'lim muassasalari va ularning filiallarida ham ilmiy-tadqiqot ishlari amalga oshirilmoqda. Bu o‘z
navbatida yurtimiz olimlarining xalqaro ilmiy jurnallardagi maqolalari soni va salmog‘i ortib
borishiga sabab bo‘lmoqda. Shu bilan bir qatorda yosh olimlarimiz va tadqiqotchilarimiz xalqaro
anjumanlar hamda simpoziumlarda faol ishtirok etib, tajriba almashib kelayotganligini hamda
xalgaro grantlarni yutib olib, ilmiy izlanishlarini davom ettirish imkoniyatlariga ega
bo‘layotganligini alohida ta'kidlash mumkin. Globallashuv davrida, ilm-fan va innovasiyalar
sohasida amalga oshirilishi kerak bo‘lgan ustuvor vazifalar qatorida yana bir muhim, jabhaga
e'tibor garatish lozim. Ya'ni bugungi kunda jahon miqyosida mafkuraviy poligonlarning yoshlar
ta'lim-tarbiyasiga ko‘rsatayotgan salbiy ta'siri har bir davlat va jamiyatning eng muhim va dolzarb
muammmolaridan sanaladi [1]. Chunki har ganday ideal ya'ni omol jamiyat barpo etish uchun eng
avvalo yosh avlodni tarbiyasini etakchi o‘ringa qo‘yish lozim.

Natijalar va muhokama

Shu o‘rinda O‘zbekiston Respublikasi Prezidenti Shavkat Mirziyoyevning “Dunyo shiddat
bilan o‘zgarib, barqarorlik va xalglarning mustahkam rivojlanishiga raxna soladigan turli yangi
tahdid va xavflar paydo bo‘layotgan bugungi kunda ma'naviyat va ma'rifatga, axloqiy tarbiya,
yoshlarning bilim olish, kamolga etishiga intilishiga e'tibor qaratish har gachongidan ham
muhimdir” degan fikrlarini naqadar chuqur ma'no kasb etishini, dunyoda bo‘lib turgan voqea
hodisalardan bilish mumkin. Hozirgi davrda ijtimoiy tarmog umuman, virtual olam har bir insonni
hayotiga Kirib borgan desak mubolag‘a bo‘lmaydi. Ayniqgsa aksariyat yoshlar hayotini busiz
tasavvur qila olmaydi. Qadimdan ma'lum bo‘lgan an'ana ya'ni yoshlarga maktab, ilm maskani
ta'lim bergan bo‘lsa, tarbiyani esa qadriyatlarimiz asosida berilgan [2]. Bugungi kunda uchinchi
tomon ya'ni virtual olam yoshlarni ta'lim va tarbiyasiga ijobiy jihatdan ko‘ra salbiy tomondan o°z
ta'sirini o‘tkazib qo‘ymoqda. Bu holatdan chetdan turib unumli foydalanayotgan “kuchlarning”
magsadiga etish uchun eng magbul usul sifatida gavdalanmoqda.

Mutaxassislarning ta'kidlashicha hozirgi kunda 100 mingdan ortiq ekstremizmning turli
ko‘rinishlarini o‘zida mujassam etgan g‘oyalar targ‘iboti bilan shug‘ullanuvchi saytlar mavjud
bo‘lsa, ma'lumotlarga ko‘ra, bugungi kunda internet tarmog‘ida ma'naviyatsizlik va axlogsizlikni
targ‘ib qiluvchi sahifalarning soni bir necha yuz millionni tashkil etmoqda. Bu oz navbatida,
yoshlar orasida “ommaviy madaniyat” kabi illatning shakllanishida shuningdek, ular ongida turli
yot goyalarni o‘rnashib olishiga, aynigsa e'tiqodiy va mafkuraviy tomondan noto‘g‘ri tomonga
og‘ishlarni keltirib chiqarish uchun manba bo‘lib xizmat qilmoqda. Aksariyat mutassiblikka moyil
va beriluvchan yoshlar 16 yoshdan 24 yoshgacha tashkil qilmoqda. Yoki ko‘pgina yirik terrorchi
tashkilotlar o‘z saflariga asosan 17-35 yoshdagi shaxslarni yollamoqgda [3]. Eng achinarlisi
ularning ruhiy holati o‘zgarib, agressivlik kayfiyati tug‘ilib o‘sgan vataniga nisbatan norozi
kayfiyatda bo‘lish, hatto o‘z ota-onasini hurmat gilmaslik, yurtimiz ulamolariga nisbatan haqoratli
va obro‘sizlantiruvchi fikrlarni to‘g‘ri deb o‘ylashi va shu fikrlarga qarshi chiqqanlarni, garchi eng
yaqin qarindoshlari bo‘lsa ham ulardan voz kechishgacha borayotganliklari afsuski bizning
jamiyatizda uchrab turibdi. Shu kabi misollarni ko‘p keltirish mumkin. Bunday hollarda yoshlar
ongiga yot g‘oyalarni o‘rnashib olishi, ya'ni mutaassiblik belgilarida namoyon bo‘ladi. Tadqiqotlar
va kuzatishlar shuni ko‘rsatadiki, yoshlarda mutassiblikning quyidagi belgilari ko‘proq namoyon
bo‘Imoqda. Jumladan:

- konstitusiyaviy tuzumni inkor etish;
- davlat tizimini kufrda ayblash;

- davlat va milliy bayramlarga qarshilik ko‘rsatish ya'ni Milliy va davlat miqyosida
nishonlanadigan bayramlarni (Navro‘z, Yangi yil, 8 mart kabi) harom deyish;

- vatanga muhabbatni inkor etish;
- sog‘liq va hayotga xavf tug‘ilganda ham tibbiy xizmatlarni inkor etish;

- dunyoviylikning har ganday ko‘rinishini rad etadi va mutaassib yondashuvga
moyil bo‘lish;

- aql, mushohada va dunyoviy ilmni inkor gilish kabi holatlar hamda o‘z qarashlariga
rozi bo‘lmaganlarga nisbatan kuch ishlatish;

- agressiv harakat va zo‘ravonlikni oqlashini misol qilib keltirish mumkin.
Shuningdek, mutaassiblikning yoshlar o‘rtasida uchrab turadigan yana bir o‘ta salbiy oqibatlari
ya'ni: amaldagi davlat tuzumiga qarshi tajovuz belgilarini namoyon bo‘lishini quyidagi
misollardan ko‘rish mumkin;

- hukumat shariat asosida boshgarilmasa (konstitusiya, demokratik tamoyillar va
boshga);

- mamlakatni kufrda ayblash;
- davlat islomiy va xalifalik gonunlarini bilan boshqarilishini;
- xalifa amri ostida yashashlik vojib deb da'vo gilish;

- muayyan ektremistik va terroristik uyushmaning xalifalik, islomiy davlat
g‘oyalarini ochiqdan-ochiq ilgari surish, ularni qo‘llash, targ‘ib qilish kabi o‘ta agressiv va radikal
ruhdagi fikrlaydigan yoshlar shakllanib qolishi kuzatilmoqda. Ushbu g‘oyalar asosan ijtimoiy
tarmogqlar orqali monipulyasiya qilish yo‘li bilan yoshlarga singdirilmoqda [4]. Ekstremistik
oqimlar 0‘z magsadlarini amalga oshirish uchun zamonaviy axborot kommunikasiyalaridan keng
foydalangan holda, internet orqali turli tillarda targ‘ibot olib borishni hamda mukammal ishlangan
strategiya asosida virtual jamoatlar tuzishni, faoliyatining asosiy vazifalari sifatida shakllantirgan.
Ular asosan turli internet saytlari, “telegram”, “instagram”, “facebook”, “tvitter” kabi ijtimoiy
tarmoqlarda tashkil etilgan turli nomlardagi forum va guruhlar hamda “You Tube” portalidan keng
foydalanilmoqda [2].

Bu kabi holatlarni namoyon bo‘lishi 0‘z navbatida, ilm-fan va innovasiyalar sohasida
amalga oshirilishi kerak bo‘lgan muhim vazifalar qatorida yana bir muhim, jabha sifatida bugun
globallashuv zamonida yoshlarni yot g‘oyalar ta'siriga tushib qolishlarini oldini olish, jamiyatda
radikalizm va mutaassiblik kabi qadriyatlarimiz va e'tiqodimizga zid bo‘lgan qarashlarga berilib
ketishiga yo‘l qo‘ymaslik eng muhim va dolzarb masala bo‘lib turibdi. Shu munosabat bilan, shu
yo‘nalishda yoshlarni sog‘lom e'tiqodli va yuksak tafakkurli qilib tarbiyalashda, shuningdek,
globallashuv sharoitida yoshlarni tarbiyalashda g‘oyaviy immunitetni shakllantirishning
pedagogik texnologiyalar yo‘nalishida ilmiy tadqiqotlar gilinsa maqsadga muvofiq bo‘lar edi.
Chunki, ushbu yo‘nalishda maktab ta'limi va oliy ta'lim yo‘nalishida aniq bir uslubiy ishlanma va
pedagogik qo‘llanmalar deyarli yo‘q. Ta'lim tizimidagi ma'naviy-ma'rifiy tadbirlar bu
yo‘nalishdagi xavflarni to‘liq bartaraf etolmaydi [5]. Shuningdek, yoshlarni yot g‘oyalardan asrash
va ularni sog‘lom tafakkurli qilib tarbiyalashda eng avvalombor diniy-ekstremistik va terrorchi
ogimlar tomonidan ishlab chiqilgan ong ostini dasturlash tamoyili orqali o‘zining radikal
g‘oyalarini qay tarzda aholi, aynigsa yoshlar ongiga singdirishini chuqur o‘rganib, shu yo‘nalishda
tadgiqotlar va izlanishlar olib borishga va ijobiy natijalarni tadbiq qilishga bo‘lgan ehtiyoj kundan-
kunda ortib bormoqda. Shu o‘rinda, 2024 yil davomida va 2025 yil birinchi choragida yoshlarni
yot g‘oyalar ta'siridan himoya qilish hamda ijtimoiy tarmoqlarda turli oqimlar ta'siriga tushib
golishdan saglanish magsadida Toshkent shahridagi ta'lim muassalarida faoliyatining asosiy turi
jamiyatda deradikalizasiya jarayonini faol targ‘ib qilish orqali, mutaassiblik, milliy qadriyatlar va
e'tiqodiy qarashlarga zid keluvchi g‘oyalarni shakllanishini olidini olish hamda ekstremizm va
terrorizmning oqibatlarini tushuntirish bilan shug‘ullanadigan Toshkent shahar “Ma'rifiy targ‘ibot
markazi” davlat muassasasi tomonidan yoshlarni yot g‘oyalar ta'siridan himoya qilish hamda
ijtimoiy tarmoglarda turli ogimlar ta'siriga tushib qgolishdan saglash magsadida 345 marotaba
umumta'lim maktablarida, 65 marotaba oliy ta'lim muassasalarida, 34 ta texnikum va kasb-hunar
maktablarida va talabalar yotogxonalarida jami 57 000 nafar o‘quvchi, talabalar va ularning ota-
onalari bilan uchrashuv o‘tkazilib, tegishli tushuntirishlar berildi. Bu faqat Toshkent shahrida
amalga oshirilgan targ‘ibot tadbirlari to‘g‘risida olingan ma'lumot xisolanadi. Lekin respublika
bo‘ylab barcha maktab va oliy ta'lim muassasalarida keng gqamrovli tarzda ushbu yo‘nalishda
targ‘ibot tadbirlarini olib boishning imkoni yo*q. Shu munosabat bilan, psixologiya va pedagogika
sohalarida ushbu yo‘nalishda tadqiqot va izlanishlar olib borib, yangi uslub va innavasion

yondashuv orgali chetdan kirib kelayotgan radikal g‘oyalarning ong ostini monipulyasiya qilish
orgali yoshlarni tafakkurini zaharlayotgan kuchlarga garshi olimlarimiz tomonidan mafkuraviy
tizim ishlab chiqilishiga ehtiyoj tug‘ilmoqda.

Xulosa

Globallashuv sharoitida yoshlarni tarbiyalashda g‘oyaviy immunitetni shakllantirishda
kechiktirib bo‘lmaydigan ushbu tashabbuslarni amalga oshirish muhim ahamiyat kasb etadi.

- pedagogiga yo‘nalishida faoliyat yuritayotgan oliy ta'lim muassasalari ta'lim dasturiga
deradikalizasiya jarayonini asl mohiyatini tushuntirish, radikalizasiya hamda mutassiblikni oldini
olishga garatilagan "Jaholatga garshi ma'rifat va deradikalizasiya asoslari" fanini Kiritish.

- pedagogika universitetlari va Xalgaro islomshunoslik akademiyasida "Jaholatga garshi
ma'rifat va deradikalizasiya asoslari” fanidan gayta tayyorlov kurslarini joriy gilish.

- oliy ta'lim muassasalarida yoshlarni ijtimoiy tarmogqlar orqgali kirib kelayotgan radikalizm
va yot g‘oyalar ta'siridan himoya qilish hamda zararli ogimlar ta'siriga tushib qolishidan
saglashning zamonaviy usullariga oid mavzularda tegishli mutaxassislarni shartnoma asosida jalb
gilgan holda, muntazam ravishda dars soatlarini joriy qilish.

“Jaholatga qarshi ma'rifat va deradikalizasiya asoslari” fanini ta'lim tizimiga Kkiritish,
jamiyatda sog‘lom ijtimoiy-ma'naviy muhitni ta'minlash va yoshlar o‘rtasida radikal qarashlarning
shakllanishini oldini olish uchun muhim jarayon xisoblanadi. Shuningdek, jamiyatimizga yot
bo‘lgan g‘oya va mafkuralarning asl mohiyati, shu jumladan, globallashuv sharoitida yoshlar
ongini manipulyasiya gilishda turli axborot xurujlarining asl magsadlarini fosh etishda zamonaviy
axborot texnologiyalari imkoniyatlaridan foydalanish orqali, informasion-ta'limiy usullarni
go‘llagan holda o‘quv dasturlari ishlab chiqish bugungi davrning muhim vazifalari xisoblanadi.
Ushbu yo‘nalishda pedagogik tadqiqotlarni amalga oshirish orqali, yoshlar ongida ekstremistik
g‘oyalarni targ‘ib giluvchilar tomonidan amalga oshiriladigan manipulyasiya ta'sirining oldini
olishga hamda radikallashuv jarayonining psixologik jihatlari va xavfli omillari to‘g‘risida har
tomonlama kengrog tushuncha berishga erishiladi.

Adabiyotlar ro‘yxati

1. Shayx Nuriddin Xolignazar Yoshlarga nasihatim. Toshkent, 2024.

2. Ijtimoiy tarmoqlar ta'siri (metodik qo‘llanma). Toshkent, 2024.

3. Jaholatga garshi ma'rifat (o°‘quv qo‘llanma). Toshkent, 2020.

4. Islom niqobi ostidagi ekstremistik va terrorchi uyushmalar ma'lumotlar to‘plami. Toshkent,
2020.

5. Diniy bag‘rikenglik va mutassiblik (yuz savolga —yuz javob). Toshkent, 2020.

